
GOUVÈNÈ ADJWEN DUFFY ANONSE INOGIRASYON TRAVAY KONSTWIKSYON FINGER LAKES MUSEUM 
NAN DISCOVERY CAMPUS  

Pwojè priyoritè Konsèy Devlopman Ekonomik Rejyonal Finger Lakes pral kreye ak konsève 430 djòb, 
epitou l ap kreye plis pase $12 milyon dola chak ane nan aktivite ekonomik lokal. 

 

Jodi a, Gouvènè Adjwen Robert Duffy te fè yon sèl avèk ofisyèl lokal yo pou inogire travay konstwiksyon 
Finger Lakes Museum, yon nouvo sant kiltirèl ak edikasyonèl k ap nan Discovery Campus nan 
Branchport, sou Keuka Lake.  
 

Konsèy Devlopman Ekonomik Rejyonal Finger Lakes te idantifye pwojè a kòm yon pwojè priyoritè nan 
ane 2011, epi yo te resevwa yon sibvansyon $2,3 milyon dola pou sipòte modènizasyon ansyen 
Branchport Elementary School pou fè li vin yon sant istorik k ap montre enpòtans rejyon Finger Lakes.  
 

Gouvènè Adjwen Robert J. Duffy di konsa, “Finger Lakes Museum se yon pwojè transfòmasyon k ap 
kreye anpil djòb ki trè nesesè, epi k ap bay yon gwo sipò pou endistri touris la ak pou biznis zòn nan. 
Rejyon Finger Lakes se youn nan pi bèl zòn nan Eta New York, ak nan peyi nou an, epitou Mize a pral sèvi 
pou bay jarèt pou istwa ak bote estetik li. Konsèy Rejyonal la te montre yon gwo vizyon avanse nan 
idantifye pwojè priyoritè sa a ki itilize lepase nou pou pèmèt yon avni ekonomik ki pi sèten. Nou kontan 
anpil pou wè kòmansman travay konstwiksyon li, epi poutèt n ap vanse avèk konstwiksyon Discovery 
Campus, epitou mwen pa ka tann pou retounen pou vizite Mize a ki fini, epi pou aprann istwa ak kilti 
rejyon lakay mwen.”  
 

Discovery Campus se premye nan yon konplèks natirèl ak kiltirèl de (2) faz andedan/deyò pou plizyè 
milyon dola k ap montre enpòtans rejyon Finger Lakes. Pwojè a jwenn sipò The Finger Lakes Museum, 
epi l ap kreye ak konsève 100 djòb dirèk nan Mize a, l ap kreye 330 djòb nan domèn konstwiksyon, 
epitou l ap kreye apeprè $12 a $15 milyon dola chak ane nan rejyon an avèk plis touris, k ap sipòte 
aktivite ekonomik lokal avèk biznis zòn nan, epitou k ap nan avantaj kominote toupre yo.  
 

Don Naetzker, Direktè Egzekitif Finger Lakes Museum di konsa, “Plan Biznis Finger Lakes Museum 
prezante yon seri ti etap k ap pèmèt kreyasyon yon premye enstitisyon edikasyonèl – avèk objektif 
jesyon, divètisman ak sante ekonomik rejyonal.  Kreyasyon Discovery Campus Mize a nan ti vilaj debaz 
Finger Lakes ki nan Branchport se yon premye etap satisfezan pou asire avni rejyon nèf sa a pou 
pwochen jenerasyon yo.” 

John Adamski, Prezidan Konsèy Administrasyon Finger Lakes Museum, di konsa, “Discovery Campus 
Finger Lakes Museum se yon premye etap nan yon plan plizyè faz pou devlope yon mize istwa kiltirèl ak 
natirèl pou montre enpòtans Rejyon Finger Lakes. Discovery Campus ap sèvi kòm yon sant edikasyonèl 
pou moun tout laj, epitou l ap bay pwogram ki baze sou eksperyans ak demonstrasyon enteresan. Mwen 
di mèsi pou Gouvènè Cuomo, Gouvènè Adjwen Duffy ak twa (3) ajans Eta New York ki ede finanse pwojè 
sa a. Mwen vle di mèsi tou pou anpil santèn sipòtè apa ki te envesti nan pwojè sa a tou.” 
 

Ane pase, yo te bay yon sibvansyon total $785 milyon dola nan Aplikasyon pou Finansman Gwoupe 
(CFA) pou pwojè kreyasyon djòb ak devlopman kominote ki annamoni avèk plan estratejik chak rejyon. 
Mize a te resevwa yon finansman nan twa (3) ajans eta a, ansanm avèk $1,5 milyon dola nan Empire 
State Development (ESD), $400,000 nan New York State Office of Parks Recreation & Historic 
Preservation (OPRHP) ak $381,000 nan Environmental Facilities Corporation (EFC).   
 

Kenneth Adams, prezidan ak Direktè Jeneral ak Manm Empire State Development, di konsa, “Sa a se yon 
gwo nouvèl pou rejyon Finger Lakes, paske pwojè sa a ap kreye anpil djòb ki trè nesesè, epitou l ap 
sipòte endistri touris rejyon an, k ap kreye gwo aktivite ekonomik pou ede sipòte kwasans pou biznis 
lokal yo. Konsèy Rejyonal la te idantifye li yon fason entèlijan, epi li te envesti nan sa kòm yon pwojè 
priyoritè pou rejyon an, epitou lè li lanse travay konstwiksyon jodi a pou Finger Lakes Museum sa 
reprezante yon etap ki pi pre pou kreye anpil santèn djòb, epitou pou kreye anpil milyon dola revni ki 
nesesè pou ekonomi rejyonal la.” 
 

Rose Harvey, Manm Komisyon Biwo Pak, Lwazi ak Konsèvasyon Istorik, di konsa, “Mwen bat bravo pou 
Konsèy Devlopman Ekonomik Rejyonal Finger Lakes poutèt li rekonèt enpak pozitif Finger Lakes 
Museum pral gen sou rejyon an. Pak, mize ak espas kiltirèl se poto-mitan debaz kominote ki dinamik ak 
abitab.  Kreyasyon Finger Lakes Museum pral bay moun yo yon rezon anplis pou viv nan bèl zòn Finger 
Lake nan New York.” 
 

Matthew Driscoll, Prezidan ak Direktè Jeneral New York State Environmental Facilities Corp. di konsa, 
“Pwogram Sibvansyon Inovasyon Ekolojik ap bay yon sibvansyon $381,000 dola pou Finger Lakes 
Museum pou kreye yon estasyònman machin pèmeyab an dal k ap absòbe lapli, k ap gen jaden-teras, 
ansanm avèk reparasyon ak pwoteksyon kouran dlo ki sou Discovery Campus mize a. Bagay sa yo se 
kalite pwojè tounèf ekolojik yo kapab itilize toupatou nan Eta New York pou jere dlo loraj yon fason ki 
koute mwen chè epitou ki efikas. Pwojè sa yo ap non sèlman ede pwoteje anviwònman an, men tou y ap 
ede kreye anpil djòb. Devlopman ekonomik se te youn nan premye objektif Gouvènè Cuomo lè li te 
kreye pwojè Devlopman Ekonomik Rejyonal li a ane pase, epitou Finger Lakes Museum kounye a sou 
wout pou reyalize objektif la.” 
 

Kantite lajan $1,5 milyon dola ESD a ap ede konpanse depans pou achte ak modènize espas Branchport 
Elementary School ak konstwiksyon Discovery Campus. Pwojè Sibvansyon Inovasyon Ekolojik EFC pral 
kreye yon sistèm jesyon dlo loraj tounèf ak entèpretatif, tankou yon estasyònman machin pèmeyab an 
dal k ap absòbe dlo lapli, epi k ap redui ekoulman dlo polye nan Sugar Creek. Yon “twati vèt” k ap 
absòbe dlo lapli ak filtè byolojik ekolojik ap trete ekoulman dlo loraj, espas wiso toutolon wiso a ap 

repare ak pwoteje, epitou resous OPRHP yo ap sèvi pou bay piblik la plis aksè nan wout navigab yo ki 
nan Discovery Campus tankou kreyasyon yon sant pwogram bò dlo ak enstalasyon manyèl pou ti bato. 
 

Nan mwa me, yo te devwale modèl plan final yo ak yon vizit vityèl modènizasyon deyò ak andedan 
Discovery Campus, epi moun kapab wè yo nan Entènèt nan sitwèb Finger Lakes 
Museum. www.fingerlakesmuseum.org.  
 

Senatè Tom O’Mara di konsa, “Finger Lakes Museum se yon pwojè transfòmasyon pou rejyon an, ak yon 
premye egzanp sou fason konsèy rejyonal Gouvènè Cuomo ap travay pou lanse ekonomi New York. Djòb 
yo ak aktivite ekonomik lan pwojè sa a ap pote a se yon bon nouvèl, epi mwen pa ka tann pou wè enpak 
pozitif l ap gen sou touris la toupatou nan rejyon an pandan plizyè ane k ap vini.” 
 

Manm Asanble Phil Palmesano di konsa, “Kreyasyon djòb nan pati nò New York dwe se priyorite nimewo 
en nou, epi mwen di Gouvènè Cuomo mèsi pou angajman li kontinye pran pou reyalize objektif sa a. 
Finger Lakes Museum ap ekspoze tout sa ki fè rejyon nou an inik, epitou l ap sèvi kòm yon pòt ki louvri 
pou anpil bèl kote toupatou nan Finger Lakes, Southern Tier ak rejyon pati nò a.  Mwen bat bravo pou 
Konsèy Rejyonal Finger Lakes poutèt li rekonèt posiblite pwojè sa a.” 
 

Taylor Fitch, Prezidan Lejislati Konte Yates, di konsa, “Li difisil pou minimize enpak Finger Lakes Museum 
ap gen sou Konte Yates, ak sou tout rejyon an. Touris se yon eleman kle ekonomi nou an, epi nou dwe 
bat bravo pou kamarad mwen yo nan Konsèy Rejyonal Finger Lakes poutèt yo fè sa vin youn nan pwojè 
enpòtan nou yo ane pase. Ansanm avèk tout moun ki konsène nan pwojè sa a, mwen pa ka tann pou 
kontinye travay avèk Eta New York pou wè pwojè sa a vin yon reyalite.” 
 

Steve Griffin, Direktè Jeneral Sant Devlopman Ekonomik Finger Lakes, di konsa, “Nouvo kolaborasyon 
pwosesis konsèy rejyonal la te louvri pòt pou yon pwojè tankou Finger Lakes Museum pou vin yon 
priyorite pou tout yon rejyon.  Nan yon fason ki rezonab, Gouvènè Cuomo rekonèt yon estrateji inik pou 
devlopman ekonomik pou eta nou an pa efikas. Pwojè sa a ap anpil milyon dola nan revni touris li pral 
kreye chak ane pwouve apwòch k ap monte sa a pi bon pou tout New York.” 
 

Cynthia Oswald, Prezidan Chanm Komès Zòn Konte Livingston, di konsa, “Resous kiltirèl ak touris nou 
pami pi gwo pwen fò rejyon Finger Lakes. Yo te konsevwa pwosesis konsèy rejyonal Gouvènè Cuomo 
pou pèmèt moun kominote a ki konsène fè Albany konnen kote posiblite pou kwasans ekonomi ye nan 
eta nou an. Finger Lakes Museum ki parèt kòm yon pwojè priyoritè pou konsèy rejyonal nou an nan ane 
20122 montre kijan estrateji sa a efikas pou kreyasyon djòb ak kwasans ekonomik.” 
 

Pou jwenn plis enfòmasyon sou chak konsèy rejyonal ak sou plan devlopman ekonomik yo, ale sou 
Entènèt nan sitwèb www.regionalcouncils.ny.gov.  

